
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
-R o R 한 1
১৮৪২ সালের ১৫ই অক্টোবর তারিখে দ্বারকানাথ ঠাকুর যখন বিলাত ত্যাগ করেন, চন্দ্রমোহনও সেই সঙ্গে ফিরিলেন। ২৮শে অক্টোবর তারিখে প্যারিস সহরে দ্বারকানাথের সহিত চন্দ্রমোহনও ফরাসী দেশের তদানীন্তন অধীশ্বর রাজা লুই ফিলিপ ও তঁহার রাজ্ঞীর নিকট পরিচিত হন। রাজা লুই ফিলিপ তাহাদিগকে বেলজিয়ামের রাজা লিওপোলডের সহিত পরিচয় করাইয়া দেন। সেখান হইতে চন্দ্রমোহন ফ্রান্স ও ইটালীর অন্যান্য সহরা দেখিয়া মাণ্টায় উপস্থিত হইয়া ষ্টীমারে ১৯শে নভেম্বর তারিখে কায়রো পৌছিলেন। সেখান হইতে গাড়ী করিয়া সুয়েজের দিকে যাত্ৰা করেন। চন্দ্রমোহনের এই সময়ের দৈনন্দিন লিপি হইতে আমরা জানিতে পারি। যে তঁহাদের সহযাত্রী কয়েকজন মহিলা যে গাড়ীতে ছিলেন তাহা ভাঙ্গিয়া যাওয়ায়, চন্দ্রমোহন তাহাদিগকে আপন গাড়ীতে বসাইয়া দিয়া নিজে হাঁটতে আরম্ভ করেন। সে গাড়ীতে কিয়দার গিয়া এমন অকৰ্ম্মণ্য হইয়া পড়েন যে তাহাকে ছাড়িয়া দিতে হয়। তখন অতি কষ্টে উট ও গাধা সংগ্ৰহ করিয়া তাহাতে কয়েকজনকে উঠাইয়া দেওয়া হয়। চন্দ্রমোহন মরুভূমির মধ্য দিয়া রৌদ্রে ৮/১০ মাইল পদব্ৰজে যাইয়া, কয়েকজন বোম্বাই যাত্রীর সাক্ষাৎ লাভ করেন। তঁহাদের সৌজন্যে কিছু সোডা ওয়াটার ও কমলা লেবু পাইয়া কথঞ্চিৎ ক্লান্তি দুৱা করিবার পরে পুনরায় চলিতে আরম্ভ করেন। একটি চটিতে পৌঁছিয়া ৩।৪ ঘণ্টা অপেক্ষার পরে অতি কষ্ট্রে BB BLBDB KD S SBBBD D TuDD Y KBDD DD DB ঘোড়ার খালি পৃষ্ঠে চড়িয়া দড়ির লাগামে ঘোড়া চালাইতে আরম্ভ করেন। এইরূপে ১০ । ১২ মাইল যাওয়ার পরে ঘোড়া বদলের এক আডায় উপস্থিত হইয়া বিশ্রাম করিতে বাধ্য হন। প্ৰায় ২ ঘণ্টা অপেক্ষার পর একখানি গাড়ী পাওয়া যায় এবং তাহাতে তাহার ক্লেশের অবসান হয়। তখনকার সময়ে বিলাত যাত্রা কিরূপ কষ্টকর ছিল তাহার একটু আভাস দিবার জন্য আমরা এই ঘটনার নি, রিত উল্লেখ করিলাম ।

		 এই পাতা শেষ সম্পাদিত হয়েছে ০৫:০৫টার সময়, ২২ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

